
MØTEprotokoll.

Kommunestyret
Møtestad:
Kommunestyresalen, Storebø



Møtedato:
27.10.2008
Kl: 16.00

Tilstades på møtet:

	Medlemar:
	Helge Andre Njåstad, Jostein Blænes, Renate Møgster Klepsvik, Helge Otterå, Ronald Persen, Kjetil Østervold, Olav Njåstad, Øystein Østervold, Morten Storebø, Ingunn Berge Vik, Kurt Frank, Jane K. Stangeland, Ove Fagerbakke, Andreas Risøy, Edvard J. Stangeland, Ingrid Vågen Duesund og Torfinn Grav  .

	Forfall:
	Narve Møgster, Julie Solbakken, Arne Kalve Klepsvik og Christian Halstensen.  

	Varamedlemar:
	Grete Hammervold, Oddvar Stangeland, Eli Torgnes Sæle og Cecilie Øxnes.  

	Frå adm. (evt. andre):
	Rådmann Rolf Nøstdal, økonomisjef Steinar Hole, helse- og sosialsjef Arve E. Sunde og nestleiar osk Astrid N. Fagerbakke  

	
	

	Innkalling:
	Ingen merknader  

	Merknader:
	Jane Stangeland stilte spørsmål om kvifor kommunestyremøta no var på mandagar. Ordføraren svara at det var av hensyn til blant anna fylkeskommunen sin møteplan for å få møta i dei vekene som er ynskjeleg.

	Handsama saker:
	Saksnummer: 0106/08 t.o.m. 0123/08  


Vi stadfestar med våre underskrifter at møteboka er ført i samsvar med det som ble vedteke på møtet.

Storebø, 27.10.2008

______________________      ______________________      ______________________

Helge Andre Njåstad

   Ingunn Berge Vik                     Helge Otterå

Ordførar

0106/08

MØTEBOKA FRÅ MØTE 15.09.2008 

Vedtak:

  Møteboka frå møte i kommunestyret 15.09.2008 vert godkjent slik ho ligg føre.  
0107/08

UNDERSKRIVING AV MØTEBOKA 

Vedtak:

  Til å skriva under møteboka saman med ordførar vert valde.  
Ingunn Berge Vik og Helge Otterå

0108/08

POLITISK KVARTER 

  Handsaming:
Ordføraren orienterte om:
Anbodet på ferjedrifta i Austevoll

· Anboda er no opna og kontrakt vil bli tildelt innan 1.1.2009.

· Ordføraren understreka viktigheten for Austevoll tidleg å koma i dialog med selskapet som skal drifte ferjene i Austevoll for å stille krav om eit best mogleg tilbod.

· Det vart lagt fram utkast til ruter med 13 turar betre tilpassa pendlarar enn utkast i 

      anbodet. Dette vil ordføraren drøfte vidare med brukarar og leggje fram framlegg til   

      formannskapet.

Kommuneøkonomi og statsbudsjett 2009

· Av nye ting i statsbudsjettet som har interesse for Austevoll vart nemnt tilskott til kommunal kai i Bekkjarvik på 4,2 mill., auka fiskarfrådrag til 150.000,- og opning for eigedomsskatt på oppdrettsanlegg. Ordføraren uttrykte skuffelse over det siste sidan staten ikkje ville gje i frå seg inntekter til fordel for kommunane når det gjeld opprettsanlegg. No vert situasjonen den at det er ulik praksis frå kommune til kommune, noko som ikkje er heldig etter ordføraren sitt syn.

Kommuneøkonomien vart gjennomgått frå 1998 til i dag og også vist KOSTRA tal på korleis Austevoll ligg i forhold til gjennomsnittet.

Statsbudsjettet for 2009 når det gjeld kommuneøkonomi kjem svært uheldig ut for Austevoll kommune sin del. På grunn av omleggingar gjort av staten kjem Austevoll ut med 410 kommunar framfor seg på lista og bare 19 bak i forhold til vekst. Dei 19 som kjem bak Austevoll er alt rike kraftkommunar. Etter ordføraren sitt syn kjem Austevoll aller dårligaste ut med dei endringane regjeringa har foreslått for 2009. Dette skuldast at selskapsskatten er tatt bort, auka utgjevning mellom kommunar samt nye ordningar for småkommunar, distriktskommunar og vekstkommunar, noko som gjer Austevoll til taparen når det gjeld inntektsystemet.

Det medfører at budsjett 2009 vert krevande. Ordføraren orienterte om at rådmannen innan utgongen av oktober vil leggja fram eit realistisk budsjettframlegg i balanse og at kommunestyret handsamer budsjettet 15. desember. Sidan regjeringa har lagt rammene for 2009 understreka ordføraren at ansvaret for reduksjonar skal plasserast der og ikkje hos administrasjonen eller kommunestyret.

Spørsmål frå Oddvar Stangeland:

Har kommunen vurdert økonomien i sak om leiar til NAV-kontoret skal vera statleg eller kommunal.

Svar frå rådmannen:
I NAV-kontoret som skal etablerast i Austevoll kommune har kommunestyret vedteke at leiar skal vera kommunal.  Det skal inn 5 stillinger i NAV-kontoret 3,5 statlege stillinger og 1,5 kommunal stilling inkl. leiar.  Staten vil kosta 70% av lønsutgiftene og kommunen 30% til leiarstillinga.  Det vil såleis ikkje bety noko økonomisk for kommunen om leiarandelen er kommunal eller statleg.

Spørsmål frå Øystein Østervold:

Viste til at det er ønskje på Kalve med bustadtomtar på ein bestemt eigedom for fastbuande. Han bad kommunen undersøkje muligheter.

Svar frå ordføraren: 

Austevoll kommune vil gje ein konkret tilbakemelding til eigaren av eigedomen med kva muligheter som finnes.

Spørsmål frå Jane Stangeland:

Viste til at ho ikkje delte ordføraren sitt syn om eigedomsskatt på oppdrettsanlegg. Ho stilte vidare spørsmål om det skal gjerast eige vedtak i kommunestyret dersom ein skal innføra eigedomskatt på oppdrettsnæringa i kommunen. Ho stilte spørsmål om ordførar/rådmann støtta dette.

Svar frå ordførar:
Det må opp som eige sak. Ordføraren har ikkje noko meining om saka før det ligg føre ei sak som viser kva dette går ut på. 

Svar frå rådmann:
Det må gjerast eige vedtak i sak om innføring av eigedomsskatt på oppdrettsnæringa.

Lov om innføring av arealavgift evt. eigedomsskatt på oppdrettsnæring er enno ikkje vedteken.  Uavhengig av dette må kommunen gjennomføra takst av anlegga.

Framlegg om eigedomsskatt på oppdrettsnæringa i kommunen vil bli lagt fram i budsjettsaka.

  
Spørsmål frå Ove Fagerbakke:

Vedtak om å skifte leverandør frå KLP til Vital – korleis ville ein komme ut økonomisk dersom ein ikkje hadde skifte pensjonsleverandør. 

Svar frå rådmannen:

Pensjon er dyrt og ifølgje kommunal rapport vil kommunane kome likt ut uavhengig av pensjonsleverandør.  Trur ikkje kommunen har tapt økonomisk, men heller ikkje vunne.

Revisjonen kan ta på seg å undersøkja om kommunen har tapt på dette skifte, dette vil koste.

Spørsmål frå Andreas Risøy:

Lokale forhandlinger 2008 – mesteparten gjekk til leiarar innan helse- og sosialsektoren.  Lærare i Bergen kommunen kan tena opptil 20.000,- meir i året enn tilsette i Austevoll.  Kva med rekruttering til læraryrket.

Svar frå rådmannen:
I lokale forhandlingar er det alltid større ynskje og behov enn det er midlar til rådvelde. Slik var det og denne gongen. Ved desse forhandlingane vart leiarlønningar i begge etatar prioritert. Slik den økonomiske situasjonen er for Austevoll er det større utfordring å sikre jobb til dei lærarane me har enn å rekruttere nye.
 

Spørsmål frå Ingunn Berge Vik:

Tiltak for funksjonshemma.  Det er i regi av Hordaland idrettskrets arrangert kurs med formål å rekruttera treningskontakter til denne gruppa.  Kjenner ikkje til at det er folk frå Austevoll som har delteke på dette.  Kommunen har ansvar for tiltak for funksjonshemma og er dette eit tiltak det vert arbeidd med.

Svar frå ordføraren:
Har delteke på møter med Hordaland idrettskrets og stiller seg positiv til bruk av treningskontakter.  Dette kan nyttast i staden for støttekontakter og vil vera ein meir positiv vinkling på dette arbeidet.  Ein treningskontakt kan og driva eigentrening i lag med den som har behov for ”støttekontakt” for å trena.  Det kan bli ein vinn-vinn situasjon og kan gjera det lettare å rekruttera treningskontakter.

Det er planlagt møte med helse- og sosialsjefen og sosialkontoret om dette.  

Vedtak:

  Vert lagt ved møteboka.  
0109/08


REFERAT OG MELDINGAR 

Handsaming:
Det vart lagt fram notat frå skulesjefen:

1. Vedk. kjøp av lærebøker m.m. – undervisningsmateriell, datert 21.10.2008.

2. Vedlikehald av banar, datert 24.10.2008.

  
Vedtak:

  Vert lagt ved møteboka.  
0110/08


MØTEPROTOKOLL FRÅ MØTE I KONTROLLUTVALET 5. SEPTEMBER 2008 

  Vedtak:
  Austevoll kommunestyre tek møteprotokoll frå møte i kontrollutvalet 5. september 2008 til orientering.  
0111/08


MØTEPROTOKOLL FRÅ MØTE I KONTROLLUTVALET 9. OKTOBER 2008 

Vedtak:

  Austevoll kommunestyre tek møteprotokoll frå møte i kontrollutvalet 9. oktober 2008 til orientering.  
0112/08


PLAN FOR ADMINISTRATIVE RUTINER VED ØKONOMIKONTORET 

Vedtak:

  

  Kommunestyret ser positivt på at det er utarbeida ”Plan for administrative rutiner i økonomi- og rekneskapsavdelinga”, og at denne vert sett i verk.  Kommunestyret ber rådmannen leggja fram kvartalsvise rapportar om framdrifta i planen til kontrollutvalet og formannskapet.

0113/08


HØYRING TIL UTKAST TIL LOV OM KOMMUNAL BEREDSKAPSPLIKT, SIVILE BESKYTTELSESTILTAK OG SIVILFORSVARET

Vedtak:

  

  Austevoll kommune er kjent med utkast til ny lov om kommunal beredskapsplikt, sivile beskyttelse tiltak og Sivilforsvaret. Austevoll kommune har fylgjande merknader til utkastet:

· Kommunen ser at det er behov for oppdatering av lovgrunnlaget innan sivil beredskap, herunder generell beredskapsplikt, men er kritisk til at dei vært påført tunge beredskaps oppgåver utan at det fylgjer med nødvendig økonomi
· Det vert presisert at kommunenes ansvar for ROS-analyser og beredskapsplanlegging vert avgrensa til kun å omfatte kommunen noværande tenesteområde og ikkje øvrige ikkje-kommunale sektorar. Sivilforsvarets organisasjon, kompetanse og utstyr moderniseres i tråd med kommunenes behov for statlig operativ forsterkning

· Ansvar for tilfluktsromstenesta må ikkje flyttast til kommunane, men blir værande i Sivilforsvaret. Staten dekker alle utgifter slik dei vert lista opp i lovforslagets § 14 om Kommunale plikter

· Mynde til å beslutte evakuering ved ikkje-tidskritiske situasjonar må ikkje leggjast til kommunane då dette er ei naturleg oppgåve for politiet, (politiets domene).

0114/08


DRIFT OG VEDLIKEHALD AV GRÅSIDALEN 

Handsaming:
Tilleggsframlegg frå Jostein Blænes:

”Austevoll kommune skil ut tomt rundt Seilforeningen sitt naust og seljer ikkje denne 

 tomta, men held fast på dagens festeavtale.”

Framlegg frå Andreas Risøy:

”Austevoll kommunestyre utset salet av Gråsidalen til planar om kva ein eventuell kjøpar vil  

 med området ligg på bordet.  Ein undersøkjer og kva det koster å drifta og vedlikehalda det  

 og  undersøkjer om det er mogeleg å få eit lag eller ein organisasjon til å ta seg av drift og   

 vedlikehald.”

Ved røysting vart formannskapet si tilråding sett opp mot framlegget frå Andreas Risøy:

1 røyst for Andreas Risøy sitt framlegg (Ap – Andreas Risøy)

20 røysta for formannskapet si tilråding.

Det vart deretter røysta over tilleggsframlegget frå Jostein Blænes som vart samrøystes vedteke.

Vedtak:

  

  Austevoll kommune leggjar Gråsidalen og området nedanfor kommunehuset ut for sal.  Ved eit eventuelt sal skal det leggjast inn dei klausuleringar som går fram av saksutgreiinga.   
Austevoll kommune skil ut tomt rundt Seilforeningen sitt naust og seljer ikkje denne 

tomta, men held fast på dagens festeavtale.

0115/08


SØKNAD FRÅ AUSTEVOLL ARBEIDSSAMVIRKE AS 

OM OMSTRUKTURERINGSMIDLAR

Handsaming:
Framlegg frå FRP v/Jostein Blænes:

”1.  Austevoll kommunestyre vil bruke gnr. 43 bnr. 303 til styrking av eigenkapital i Austevoll  

       kommune sitt 100% eigde selskap Austevoll ASV for å få til prosjekt som omsøkt.  
2. Austevoll kommunestyre tilbyr dagens leigetakar eigedomen til takst.  Salssummen vil i så 

       fall bli overført ASV til styrking av EK.

3. Austevoll kommunestyre overfører evt. eigedomen til Austevoll ASV og føreset at dei tilbyr same vilkår til dagens leigetakar slik at dei ikkje vert skadelidande.

Tilleggsframlegg frå Oddvar Stangeland:

4.  Austevoll kommune skal stå for administrasjon av utleige av bygget.

Det vart først røysta over formannskapet si tilråding og framlegg frå Jostein Blænes.

3 røysta for formannskapet si tilråding (AP sine representanter) og 18 røysta for Jostein Blænes sitt framlegg (KRF, SP, H og FRP).

Det vart deretter røysta over tilleggsframlegget frå Oddvar Stangeland som vart samrøystes vedteke.

Vedtak:

1.  Austevoll kommunestyre vil bruke gnr. 43 bnr. 303 til styrking av eigenkapital i Austevoll  

     kommune sitt 100% eigde selskap Austevoll ASV for å få til prosjekt som omsøkt.  
2. Austevoll kommunestyre tilbyr dagens leigetakar eigedomen til takst.  Salssummen vil i så 

    fall bli overført ASV til styrking av EK.

3. Austevoll kommunestyre overfører evt. eigedomen til Austevoll ASV og føreset at dei 

    tilbyr same vilkår til dagens leigetakar slik at dei ikkje vert skadelidande.

4.  Austevoll kommune skal stå for administrasjon av utleige av bygget.

 0116/08

OPPFØLGJING TORANGSVÅGBRUA 

Handsaming:
Vart handsama før sak 0115/2008.  
Vedtak:

  Austevoll kommunestyre ønskjer fortgang i arbeidet med utbetring av fylkesveg 153 mellom Økland og Austevoll i tråd med vedteken reguleringsplan. For å få fortgang i prosjektet er kommunestyre innstillt på lokal medfinansiering og bed om at kommuneleiinga går i dialog med Hordaland fylkeskommune, Statens vegvesen og næringslivet om dette. Endeleg framlegg til finansiering vert å koma attende til.
  
 0117/08

SØKNAD OM UTBYGGING I KOMMUNAL REGI. 

Handsaming:
Renate Møgster Klepsvik var ugild under handsaming av saka.  
Vedtak:

  

  Austevoll kommunestyre er positiv til å byggje ut infrastruktur i tilknytning til bustadfelt på gnr 36, bnr 4, Melingen som OPS-prosjekt (offentleg privat samarbeid). 

· Anbod lysast ut i  kommunal regi og Austevoll kommune står som byggherre/ tiltakshavar.

· Det visast til fylgjande pkt i bakgrunn for saka:

· Krav til tilbyder sin organisatoriske og juridiske stilling.

· Krav til tilbyder sin økonomiske og finansielle kapasitet.

· Krav til tilbyder sin tekniske og faglige kvalifikasjoner.

· Deler av meirverdikompensasjonen går til Austevoll kommune som  byggherre/ tiltakshavar, her visast det til kommunenen sin nødvendige medverknad i prosjekteringa og utføringa av tiltaket.

· Deler av meirverdikompensasjonen vert gjeve som tilskot til tiltaket.

· Hovedentreprise for utførelse og kontroll av denne.

· Kontrakt må skrivast mellom føretaket for prosjekteringa og Austevoll kommune, samt kontrakt mellom den utførande for hovedentreprisen og Austevoll kommune.

· Teiknings- og beskrivelsematerialet for tiltaket/ prosjektet må utførast fagmessig.

· Avtale må skrivast mellom tomteselskapet/ eigar av det regulerte feltet og Austevoll kommune.

Avtale må skrivast vedkomande drift- og vedlikehald av infrastrukturen.

0118/08


BÅTPLASSER VED INDREHOLMEN - KJØP AV OMRÅDET 

Vedtak:

  

  Austevoll kommunestyre vedtek at Austevoll kommune går i forhandlingar med Statens Vegvesen om overtaking av steinfylling i Indreholmsundet.  

Rådmannen får fullmakt il å inngå nærare avale med Statens Vegvesen.  
Kjøpesummen vert innarbeidd i budsjettet for 2009.

0119/08


KJØP AV LÆREBØKER 

Handsaming:
Omforendt endring av formannskapet til tilråding andre setning til:

”Pkt. 2 vert endra til:  Kommunestyret ber om tilbakemelding på korleis pengane er nytta.

Framlegget vart samrøystes vedteke.

  
Vedtak:

  Austevoll kommunestyre vedtek å stille 1.000.000 av salet av Tanganeset til rådvelde til  

administrasjonen for investeringar innenfor undervisningssektoren på lærebøker.  

Kommunestyret ber om tilbakemelding på korleis pengane er nytta.

0120/08


SAL AV TANGNESET - DISPONERING AV SALSINNTEKTA 

Vedtak:

  

  Austevoll kommunestyre vedtek av 3,0 mill. kroner av salsinntekta for Tangneset vert nytta til ekstraordinær nedbetaling av lånegjeld  .  Spørsmål om å nytta ytterlegare salsinntekter til nedbetaling av lånegjeld vil kommunestyret koma attende til når finansiering av framtidige investeringar er sikra.

0121/08


GNR. 37 BNR. 167 OG 168, AUSTEVOLL. KLAGE PÅ VEDTAK 

Handsaming:
  Saka vert trekt frå sakslista.

0122/08


SKJENKELØYVE BEKKJARVIK GJESTGIVERI AS 

Handsaming:
Tilrådinga   vart vedteke mot 2 røyster, KRF Torfinn Grav og Cecilie Øxnes.

Vedtak:

Austevoll kommunestyre gjev Bekkjarvik Gjestgiveri AS løyve til skjenking av brennevin tidsavgrensa frå kl. 13.00 til kl. 02.00 i perioden 1. november til 31. desember 2008, dvs. at løyve for perioden 1. november til 31. desember 2008 blir følgjande:

  ”Austevoll kommunestyre gjev følgjande skjenkjeløyve for perioden 1. november til 31.  

  desember 2008 til Asta Johannessen for skjenking ved Bekkjarvik Gjestgiveri AS sine 

  lokaler i Bekkjarvik:

 a)   Skjenking av øl og vin alle dagar frå kl. 1200 til kl. 0200.

 b)   Skjenking av brennevin alle dagar frå kl. 1300 til kl. 0200.  
 c)   Skjenking av øl og vin til deltakarar i slutta lag frå kl. 1200 til kl. 0200, brennevin frå kl. 

       1300-0200.

 d)   Uteskjenking av øl og vin frå kl. 1200 til kl. 0200.

 e)   Asta Johannessen vert godkjent som styrar med Anita Kjellevold som avløysar.

 f)    Skjenking er avgrensa til ovannemnde lokaler med 120 sitjeplassar i spisesal, 60 

       sitjeplassar i salong og 50 sitjeplassar i bar og til tilgrensande bygg, gnr. 67 bnr. 1, som    

       inneheld konferansesal/selskapslokaler med inntil 170 sitteplassar og diverse møterom.
 g)   Uteskjenking kan skje i front av Bekkjarvik Gjestgiveri, fysisk avgrensa frå trafikk- og  

       kaiområde.

 h)  Bekkjarvik Gjestgiveri sitt skjenkeløyve gjeld og uteskjenking av brennevin på terrassen   

      i front av skjenkelokalet, fysisk avgrensa frå trafikk- og kaiområde.

      Skjenking av brennevin er tidsavgrensa frå kl 1300 til kl 0200.

i)    Skjenkjeløyve vert gjeve på vilkår av at det vert forvalta i samsvar med lover, forskrift og 

      kommunale vedtekter.  Kommunen kan dra inn løyvet dersom kontrollverksemda 

      avdekkar avvik.

j)    Det er ein føresetnad at forfalt alkoholgebyr og andre skatter og avgifter til ei kvar tid er 

      betalt.”

  
0123/08


GNR. 40, BNR. 3 M/FL. STORHOLMEN. GODKJENNING AV REGULERINGSPLAN 

Handsaming:
Tilleggsframlegg frå administrasjonen lagt fram av ordføraren:

”Plantekniske forhold nemnd i brev frå Fylkesmannen i Hordaland datert 27.10.2008 skal 

 rettast før oversending til fylkeskommunen og fylkesmannen.”  
Tilleggsframlegget vart samrøystes vedteke.

Vedtak:

  Fylkesmannen har i epost dt. 27.10.2008 trekt motsegna til reguleringsplanen for Storholmen. Austevoll kommunestyre godkjenner difor i medhald av  pbl § 27-2, reguleringsplan for Storholmen, gnr. 40, bnr. 003 med fleire, i Austevoll kommune. Plankartet er sist revidert 21.10.2008 og føresegnene sist dt. 08.09.2008. Kommunestyret   reknar med at områda for friluftsliv vert plassert under spesialområder og ikkje friområder. 

Plantekniske forhold nemnd i brev frå Fylkesmannen i Hordaland den 27.10.2008 skal rettast 

før oversending til fylkeskommunen og fylkesmannen.

Rett utskrift:

Astrid Norunn Fagerbakke

